
Aedes albopictus 

Sa OU kapab fè pou genyen  

batay sa a. 

Paske Aedes albopictus kapab ogmante popilasyon li 
fasil ak vit, nou bezwen èd OU! Ansanm, kòm yon 
ekip, Konte Nassau ak ou kapab batay kont kwasans 
moustik yo, ki kapab gen konsekans grav ak danjere 
pou sante ou ak sante fizik ou. Li enpòtan pou nou 
pran mezi pou elimine zòn repwodiksyon sa yo epi 
pou bloke sik la ANVAN li kòmanse. 

 

Men kèk etap enpòtan OU kapab fè pou elimine 
moustik yo: 

NASSAU COUNTY EXECUTIVE 

(EGZEKITIF KONTE NASSAU) 

ED MANGANO 

WWW.NASSAUCOUNTYNY.GOV 

Swiv Ed Mangano sou Facebook, Twitter ak 

www.nassaucountyny.gov oswa telechaje 

Aplikasyon NassauNow pou iPhone ak Android  

Pou jwenn konsèy sou vwayaj ak plis 
enfòmasyon sou Viris Zika Virus ak Aedes 
albopictus sou sitwèb Centers for Disease 

Control and Prevention: www. cdc.gov 
 

Pou plent konsènan moustik oswa dlo-dòmi, 
kontakte 

 

Nassau County Department of Public Works 
(Depatman Travo Piblik Konte Nassau) nan 

nimewo 516.571.6900 
 

Pou kesyon konsènan siveyans moustik, 
kontakte Nassau County Department of Health
(Depatman Sante Konte Nassau) nan nimewo 

516.227.9698 

Elimine dlo-dòmi ki nan resipyan tankou po 
flè, soukoup, awozwa, bokit, kawotchou ize, 
bwat resiklaj, ak kanivo. 
 
Mete jwèt timoun yo andedan oswa nan yon 
mannyè ki anpeche dlo anpile. 
Nòt: kèk jwèt gen konpatiman andedan ki 
kapab kenbe dlo. 
 
Chanje dlo a epi netwaye basen zwazo yo. 
 
Vide dlo ki rasanble nan pli nan bach ou itilize 
pou kouvri pil bwa, bato, pisin, mèb lakou, 
elatriye. 
 
Retire fèy ak debri pou kite dlo a koule san 
pwoblèm nan fose drenaj yo nan kanivo do 
kay la. 
 

Filtre madlo dekorasyon an avèk yon ponp 
sikilasyon oswa estoke madlo a avèk pwason. 
 

Drene oswa ranpli madlo ak zòn lakou ou ki 
rete mouye ak tranpe pandan plis pase yon 
semèn. 
 

Kenbe gazon ou koupe pou evite yo grandi 
twòp. 
 

 

Mete soulye ak chosèt, pantalon long, ak yon 
chemiz manch long lè ou deyò pandan peryòd 
tan long, oswa lè moustik yo pi aktif. 
 

Tcheke griy fenèt ak pòt yo epi repare yo si li 
nesesè pou asire moustik yo pa kapab antre. 

Viris Zika se yon maladi ki simaye 

sou moun sitou lè yon moustik 

Aedes ki enfekte mòde moun nan. 

Aedes albopictus se yon espès, ki 

rele Moustik Tig Azyatik, ki kapab 

transmèt Viris Zika. 

Fanm  ansent yo ak fanm k ap planifye ak konjwen 

yo pou yo vin ansent kapab pwoteje tèt yo ak 

tibebe ki poko fèt yo kont viris Zika depi yo pran 

prekosyon ki endike anba la yo: 

 Anvizaje ranvwaye vwayaj nan zòn kote gen 

transmisyon viris Zika. 

 Konsilte avèk doktè ou oswa lòt pwofesyonèl 

swen sante epi swiv etap yo yon fason serye 

pou pa kite moustik mòde ou si ou planifye 

pou vwayaje nan zòn sa yo. 

 Fanm ansent yo ta dwe diskite sou posiblite 

pou patnè gason yo ekspoze nan moustik yo 

ak sou istwa maladi tankou Zika. 

 Kisa Viris Zika ye? Kijan viris Zika 
simaye? 

Viris Zika se yon maladi ki simaye sou moun sitou lè 

yon moustik Aedes ki enfekte mòde moun nan. 

Sentòm Zika ki pi komen se lafyèv, gratèl, doulè 

jwenti, ak azoumounou (zye wouj).  

Anjeneral, maladi a lejè avèk sentòm ki dire anpil 

jou jiska yon semèn. Anjeneral, moun yo pa malad 

ase pou yo ale nan lopital, epi yo mouri raman akòz 

Zika. 

Viris Zika konekte avèk yon malfòmasyon sèvo grav 

nan nesans ki rele mikwosefali sou tibebe manman 

ki te gen viris la pandan yo te ansent. 

Li enpòtan pou jwenn enfòmasyon sou viris la ak 

sou fason pou evite enfeksyon an. Etap ou fè yo 

kapab ede ou pwoteje tèt ou kont lòt maladi 

moustik yo bay tou. 

Viris Zika kapab simaye ant yon fanm ansent ak 

fetis li epi li  konekte avèk yon malfòmasyon sèvo 

grav nan nesans ki rele mikwosefali sou tibebe 

manman ki te gen viris la pandan yo te ansent.  
 

Yon gason kapab simaye viris Zika ba patnè seksyèl 
li yo. Viris la prezan nan espèm pi lontan pase  
nan san. 
 

Menmsi li posib pou viris Zika transmèt, li simaye 

ba moun sitou lè yon espès moustik enfekte ki rele 

Aedes mòde yo. 
 

Anjeneral, moustik yo ponn ze nan ak toupre dlo-

dòmi ki nan resipyan tankou bokit, veso bèt, po flè, 

kanivo ak kawotchou ize. Yo mòde yon fason 

agresif pandan lajounen, yo pito mòde moun, 

epitou yo viv andedan ak deyò toupre moun. 

Moustik yo vin enfekte lè yo bwè san yon moun ki 

deja enfekte avèk viris la. Answit moustik ki enfekte 

yo simaye viris la ba lòt moun lè yo mòde moun  

sa yo. 

 
Resipyan dekouvri ki sèvi kòm 
refij ak pil fatra yo kenbe dlo 
kote moustik yo kapab 
repwodui. 

 

Elimine yo!  
(lè ou retire kote 
moustik yo ap 
repwodui toutotou 

Kanivo ki bouche yo ap 
kenbe dlo epi y ap kreye 
yon kote pou moustik yo 
repwodui. 

Netwaye fèy sèch yo, men pa pase 
rato sou fèy sèch yo ak lòt dechè ki 
nan lakou a nan kanivo yo oswa 
nan drenaj dlo tanpèt. Si ou  fè sa, 
sa ka anpeche dlo a koule epitou sa 
ka kreye madlo k ap bay moustik yo 
yon kote pou yo ponn ze ak 
devlope. 

Atik tankou jwèt, 
kawotchou ize ak zouti 
jadinaj, lè yo plen dlo, 

yo kapab bay espas 
pou moustik yo 

repwodui. 

Madlo ak pisin ki mal antreteni 
kapab se kote pou moustik yo 
repwodui. 

Moustik yo ap repwodui nan 
nenpòt dlo ki pa trete. 

Wobinè ki gen fuit bay dlo kote 
moustik yo kapab repwodui. 

Vid sanitè, ayerasyon galta ak 
griy ki kase ap pèmèt moustik 
yo antre lakay ou. 

Sa pou fè si ou ansent oswa 
koup k ap planifye pou  

yo ansent. 

Non Syantifik: Aedes albopictus 
Aparans:  Nwa avèk mak blan fonse sou kò a. 

 

 

 

 

 

Karakteristik yo:  Agresif, yo mòde moun vit; yo pa 
fasil pou tape.  

Moustik Tig Azyatik se yon moustik ki mòde moun 
lajounen, kontrèman ak lòt espès moustik ki soti 
lannwit anjeneral.  

Manje yo Pi Renmen: San moun ki nesesè pou 
femèl la ponn ze li yo. 

Tan yo manje pi souvan: yo mòde moun lajounen, 
avèk anpil aktivite lè aswè kòmanse ak avanjou. 

Enfòmasyon Enpòtan sou 
Moustik Tig Azyatik 


